
	SIGABA A
TINKONDLO

UMBUTO 1

IMPALAMPALA 3 – O.A. BHIYA

Uphocelekile kwekutsi uphendvule lenkondlo:

Fundza lenkondlo lelandzelako bese uphendvula imibuto:
	


	Unyonyobisa kweligoya
Nesitfunti sakho siyasindza,

Sisindza indlu leNtima yaketfu –

Hlehla sishaywe ngumoya Sahara!

Hlehla Sahara baphume




5

Bagidze badlale bantfwana be-Afrika.

Lulwimi lwakho seluyikhotse

Lwayicedz’ imifula nemitfombo

Deda, Simiti,

Ubuyele kulo lemdzabu wakini,



10

Susa tidladla takho

Ugocot’ umboko wakho, utfutse.
	


	Deda Sahara uyonats’ elwandle,

Deda uyodl’ elwandle.

Liphango lakho lingumgodzi wemayini


15

Ete leneliswa ngulelivana lolinyonyobelako.


	

	Deda Sahara sakhe emachugwane,
Siphuka silim’ imifino,

Suka sihlanyele kudla kwe-Afrika

Sifunte intalelwane yabokhonkho bayo.


20

Sahara ngiphendvule:

Ufunani kuleli, uyohlala kube nini?

Wavelaphi Sahara?  Bayetsba

Labashiywa nguwe mcindzeteli.

Ngubani longalwa nawe Sahara?



25

Seloku wafika ugcishatela ngenkhani;

Seloku wavela webe yonkhe imphilo.

Sahara, Sahara, sale sewusiyekela.
	


	1.1 Moya muni lomumetfwe sitandza sekugcina?  Sekela.
1.2 Hlobo luni lweluchumano lolutfolakala kustandza sekucala.  Bhala tibonelo.

1.3 Caphuna sibonelo semigca lenenjambamenti kulenkondlo.  Sibonelo sibe SINYE.

1.4 Ngabe sonkondlo ucondze kutsini nakatsi “Unyonyobisa kweligoya”?
1.5 Sinongo sini senkhulumo lesingenhla ku 1.4?
1.6 Ngabe yini injongo yasonkondlo ekubhaleni lenkondlo lengenhla?  Chaza ngekunika tibonelo.
1.7 Caphuna umugca lonelifanangwaca kulenkondlo.  Sibonelo asibe SINYE.

	(2)
(2)

(1)

(1)

(1)

(2)

(1)

	UMBUTO 2
Khetsa tinkondlo letimbili lotitsandzako kuleti uphendvule ngato.

INHLABAMKHOSI 3 – S.Z. SIMELANE na-J.J. THWALA

2.1
Fundza nasi sigatjana senkondlo bese uphendvula imibuto letawulandzela:
	


	Mnaketfu wena longakanaki,
Sondzela kimi ungesabi,

Longamange ububone naseJuteni

Seloku wadzabuka umhlaba,

Nanguya Lobuhle mngamu



5

Aphuma phasha ngatsi

Katsandzi kuta kulomhlaba

Ngobe adzinwe kubona

Lusizi lolusigabhile,

Lwasibopha ngabhande linye,


10

Sabulalana sodvwa
	


	Sehlulwa kuticabangela

Wota Lobuhle, wota ntsandvokati,

Sondzela sitsandvwa ungesabi,

Tintfo takhona leto unganaki,



15

Kwakadzeni wawunjena umhlaba,
	

	Khanyisa mdvudvuti walabakhatsatekile
Batewukwati kutilibala tonkhe

Tinsizi letibaphilisa ngebutfongo

Ngitsi abazuzwe nguwe ntfokati,


20
Lomumetse injabulo yalomuhla,

Lobuhle uyingubo yabochwandza lilahle

Labalandzelana neticelu,

Badzinga kufukanyelwa

Ngewakho emaphiko lanekutfokomala

25
Yenyuka sitsandvwa yenyuka

Kuze naloyo losalele

Akuve unchonchotsa efasiteleni,

Umbikele kutsi sekusile,

Akusesikhatsi sekuhudvulana netingogo,

30
Sikhatsi sekuya kubeLumbi

Ayikho lephandzela lenye,

Manje ulaleleni lo?

Hleze sewukhohliwe kutsi

Lowenebe udla kwenaba,



35
Nenkhomo yebutfongo ayikho,

Seyeca leyo nkhundla yekuhlala,

Ugadze imfuyo yakini

Loku seyakhukhula nebanikati

Sesibeva ngendzaba kuphela


40
Yenyuka sitsandvwa yenyuka

Kuze kukhanye bha nakubani,

Timila takhe kudla kwesintfu,

Kuze kuphile netilwane mbala,

Timila takhe kudla kwesintfu,



45
Kuze kuphile netilwane mbala,

Tetsabe titjakadvule etikhotseni.

Naphandle kwakho

Lingabhubha sife sonkhe,

Singalila kanye nebatsakatsi



50
Lite bakucwaya bangakutsandzi,

Batsi usiphazamiso

Emsebentini yabo lemibi,

Yenta umsebenti wakho unganaki,

Manangananga emhlaba



55
Khanya njalo,

Wakhanyisela bokhokho.
	


	
2.1.1
Ase ucoce ngemoya walenkondlo.

2.1.2
Coca kabanti ngesakhiwo sangekhatsi kulenkondlo lengenhla.  

Ekucoceni kwakho bhekisa kunobe nguwaphi emaphuzu 


LAMATSATFU.

2.1.3 Ngabe yini injongo yasonkondlo ekubhaleni lenkondlo lengenhla?

	(2)
(9)

(4)

[15]


	
2.2
Fundza nasi sicashunwa senkondlo bese uphendvula imibuto 
letawulandzela:
	


	Nobe ngikhule ngenhloko,
Inhloko kusimuhlutakati bo,

Emehlw’ aphumele ngephandle,

Kungabonakali mphumulo nemlomo,

Kungabonakali buso nendlebe,


5

Umtimb’ ungakagcoki ngubo,

Ngititsandza nginjalo:  ngiyincangosi.

Nobe ngingalingani netilwanekati:

Indlov’ inemboko ngingenamboko,

Ingwenyam’ inetidladla ngingenatidladla,

10

Bhejan’ aneluphondvo ngingenaluphondvo,

Lusutfu lunelilundza ngingenalilundza –

Akuyitsints’ inhlitiyo yami …

Ngititsandza nginje … ngiyincangosi.

Nobe ngingakagabi ngalutfo:



15

Lesiphila nabo kulomhlaba

Labahucutelako nalabagadvulako,

Labazubako nalabakekelako,

Bagabe ngematubane netisniba –

Ngititsandza ngingakagabi ngalutfo,


20

Ngititsandza nginje … ngiyincangosi.

Nobe ngikhala kungavakali,

Nobe ngikhuluma ngingalalelwa,

Nobe ngihlabelela ngingalalelwa;

Ngititsandza ngingakagabi ngalutfo,


25

Ngititsandza nginje … ngiyincangosi.

Nobe ngikhala kungavakali,

Nobe ngikhuluma ngingalalelwa,

Nobe ngihlabelela ngingalalelwa;

Nakukhona labakhala kuvakale,


30

Nakukhona labakhuluma balalelwe,

Nakukhona labahlabelela balalelwe –

Ngikutsandza kunjalo kwemhlaba.

Nobe ngipitjitwa ngeticatfulo,

Nobe nginyatselwa ngetimoti,

Nobe ngifutfwa ngetifutfo;

Nakukhona labangapitjitwa ngeticatfulo,

Nakukhona labanganyatselwa ngetimoti,

Nakukhona labangafutfwa ngetifutfo –

Ngikutsandza kunjalo kwemhlaba.
	


	2.2.1 Coca ngephethini yalenkondlo.
2.2.2 Bhala ngesakhiwo sangaphandle sanasi sicashunwa senkondlo.

2.2.3 Coca kabanti ngemlayeto lotfolakala kulenkondlo, nendlela lowetfulwe ngayo.  Bhala lokungenani imigca lengengci KULEMITFUPHA.
	(4)
(5)

(6)

[15]


	
2.3
Fundza nansi inkondlo bese uphendvula imibuto letawulandzela.
	


	Msengi waletimitsi,
Ushaluza kuhle kwenyalitsi

Uticeketsa mazombezombe,

Ntalelwane yabofecela netinyoka

Udla ngekutishay’ emuva nasembili,


5
Lwimi lwalukhaful’ emalangabi

Lwabhuca lwacotfula ngekuphazama

Meluleki nemlulamisi wetimfamona

Letigaba buhlalu benkhohliso,

Mcophi wemlandvo wetimungulu


10
Lewutihumushela ngetilimilimi

Nkhonjane lecabana nebusika

Ubhengut’ ushiye kukubi.

Ndlondlo lenelusib’ enhloko,

Mgadli wemachalachal’ achuche.


15
Gadze wemhlaba lohlabako

Ngaphandle kwakho konkhe lite,

Mjabulisi nemdvudvuti,

Onkhe bakhukhumala kwephigogo

Bakhatimule njengemushi wenkhosatana,

20
Ngay’ imibalabala yematsemba

Sitja lesihle semphakatsi,

Awuvalw’ umlomo ngawe

Ungangeticongo tetintsaba.

Ubalutsalutsa ngebuciko,



25
Baheheke ngebunono,

Takho tindzebe luju,

Tigobisa temtsitsibalisi masinyane,

Bonkh’ ubanyenyeta ngamatsitsibala
	


	2.3.1 Nika sihloko salenkondlo, usho kutsi sihambisana kanganani nengcikitsi yenkondlo.
2.3.2 Sonkondlo ucondze kusitjelani nakatsi, “Lwimi lwalukhaful’ emalangabi”?
2.3.3 Ngabe sonkondlo bekahlushwe yini kangaka nakabhala lenkondlo?
2.3.4 Sonkondlo usebentise bunkondlo buni kulomugca: “Udla Takhotindlebe luju.
2.3.5 Moya muni lomumetfwe ngulenkondlo?
2.3.6 Sonkondlo usebentise siphi sinongo senkhulumo emgceni 20?  Chaza.
2.3.7 Khipha imisindvo kulemigca 6 – 7 lebanga kutsi kube nemvumelwano, yibhale phansi bese usinika neluhlobo lwemvumelwano ledalwa ngulemisindvo.
2.3.8 Ngabe sonkondlo ucondze kutsini nakatsi Msengi waletimitsi?
	(2)

(2)

(2)

(2)

(2)

(2)

(2)

(1)

[15]


	
2.4
Fundza nasi sicashunwa senkondlo bese uphendvula imibuto 
letawulandzela:
	


	Kadze ngiphumile kitsi,
Ngashiy’ ematala odvwa,

Ngagadvul’ etinkhalweni,

Ngancamul’ etintsabeni,

Ngidvonswa buhle lengibubonako,


5

Buhle lengibukhombela khashane,

Bungiheha njengenyos’ embalini,

Ngishakutela nje ngicondze kubo –

Ngicondzephi?

Kitsi ngaphuma kadzeni



10

Ngalahl’ imihambo yakitsi,

Ngayekel’ emasik’ akitsi,

Ngakhetsa bukhatikhati bemlumbi,

Ngacoka bumanyamanya bangesheya,

Ngatinikela kubo nama,



15

Lamuhla sebuyangiphika,

Lamuhla ngingumhambuma,

Ngidzabul’ emafusini,

Ngiklay’ etsafeni lenkhondvosi,

Ngicondzephi?





20

Kits’ angisenakwemukelwa, cha!

Kamlumb’ angemukelwa, cha!

Ngidledlemuk’ etikhotseni,

Ngingenwa yimfudvumalo yetikhotsa,

Labaphasi bangihlanekele,



25

LoseTulu akasangibuki;

Tento tami setiyangiphikisa –

Ngisekhatsi kwembokodvo nesisekelo

Ngiy’ embili … ngiy’ emuva?

Ngiy’ emuva … embili?



30

Ngicondzephi?

Kuhlw’ emini kimi,

Nginyatsel’ eticojeni,

Tinyawo tigcwele ludzaka,

Ludzaka sengifana nalo,



35

Ludzaka selufana nami,

Mine sengiludzaka sibili

Ngiphumil’ emabalen’ akitsi

Ngigugel’ etigangeni,

Kamlumb’ angikefiki,




40

Kwakhona kuyangiphika,

Emasiko nemihambo

Kuphikisana nekwami –

Ngicondzephi?
	


	2.4.1 Sitsini sihloko salenkondlo?
2.4.2 Shano kutsi loyo naloyo mugca longentasi umumetse sinongo sini senkhulumo?  Sekela.
(a) Bungiheha njengenyos’ embalini.

(b) Tento tami setiyangiphikisa.


         2 x 2 =
2.4.3 Bhala sibonelo seluchumano lolukhona enkondlweni, bese uyasho kutsi hloboluni lweluchumano lolo.

2.4.4 Bhala sibonelo sesimuntfutisi, bese uyasho kutsi sonkondlo ucondzeni ngekusebentisa lesimuntfutisi.
2.4.5 Ucondzeni sonkondlo uma asebentisa emagama latsi, “kuhlw’ emini kimi”?
2.4.6 Moya muni lomumetfwe sitandza sesibili?  Sekela.
2.4.7 Bunkondlo buni lobuvetwe ngusonkondlo kunawa emagama advwetjelwe:
(a)
Emuv’ akusaphindzeleki,



(b)
Embili akusayeki.


	(1)

(4)

(2)

(2)

(2)

(2)
(2)

[15]


	EMAMAKI ESIGABA A:
	[40]


	SIGABA B
UMBUTO 3

UMDLALO

Phendvula umbuto ube MUNYE

TENTILE – S.M. MAGAGULA

3.1
Fundza nasi sicashunwa salomdlalo bese uphendvula imibuto letawulandzela.
	


	Rosemary

(Angene solo anconcotsa, ujabulile.)  Etha, Fana Tentile!  Nco




nco!  Sangena tsine sichamuka eZulwini!  (Washo ahleka,



wase uyema amangele kubona Tentile kungatsi wetfuke




kakhulu).  Hawu mntfwana!  Yini kwangatsi uyetfuka nje?

Tentile


(Ehlisa emaphaphu).  Hawu!  Rosemary mngami, waye




wangicedza ngeluvalo.  Ngicishe ngacaleka sibili.

Rosemary

Suka lapha mngami.  Wetfuswa yini vele?  Asewubuke




sewuyanhenhetela kwangatsi bewugijima.  Uyachachatela.




Kwentenjani?


	

	Tentile


Eyi mngami, kunjalo nje.  Kota, hlala lapha embhedzeni.




Uyati nje, ngicabanga wena njengobe ungena.  Besengitsi




ngiyakuvakashela mngami sitewucoca.

Rosemary

Yebo, sitewucoca fana.  Nguwe noko longangicocela ngobe




naku kadze wahamba.  Sewubuye umuhle mngami.




Uyamanyatela.  Kusho kutsi belikuphetse kahle lidolobha




nabo bakaNdwandwe.  Shano vele,iphi into kaVeli?

	


	Tentile


Yi!  Nawe wasuke waba neligoso lemibuto nekubabata lite.

Rosemary

(Ahleke.)  Wu a!  Ngifanele mngami ngobe phela uyati nje




kadze ngakugcina futsi-ke ngiyati kutsi wena uvamisile




kungicocela ngaVeli udzimate umite ematse ngobe kusuke




kutebunandzi todvwa.  Ngingahle ngimangale-ke manje




nasewungitjela kutsi ngibabata intfo lengekho.  Awubheke




nje mngami, (Washo aphatsa imikhono.)  uyamanyatela.




Ngicocele-bo wena ngive.


	

	Tentile


Kungati kufana nekungaboni.  Kube uyati ngabe uyangililela




kuloku lengingiko.  Manje-ke kawati, futsi naku ujaka




kakhulu.

Rosemary

Hawu!  Ngajabha-ke Tentile.  Ngajabha mngami.




Sewenteni-ke Tentile?  Yini nje impela leyingete yakujabulisa




nangikubuta ngaVeli?  Kahle mani Tentile.  Mine ngati kutsi




wena sewehlukanisa kadzeni njengobe Veli akutsandza nawe




umtsandza.  Ngiyajabha mngami nasewukhuluma kanje.




Buye utsi uyadlala, usetangikhinindzela tona mbamba




letitangenta ngitive senginemonyana welutsandvo lwenu.




Encenye nje mngami uhleka mine kutigandz’, etjeni kubo …
	


	3.1.1 Ngubani lokhulelise Tentile?
3.1.2 Uhlobene nabani Veli Ndvwandvwe futsi bahlobene njani?

3.1.3 BoTentile naRosemary baze bakhulume kanjena iyini inkinga lebabukene nayo?  Sekela.

3.1.4 BeLumbi lekasebenta kubo Tentile bakabani sibongo sabo?

3.1.5 Yini layisabako Tentile njengoba akhulelwe nje?  Chazachaza ubhekise encwadzini.

3.1.6 Usho kutsini Tentile uma atsi,  “kungati kufana nekungaboni”?
3.1.7 Kuliciniso nobe akusilo liciniso kutsi Rosemary ungumngani locotfo waTentile?  Sekela nobe uphikise ube ubhekise encwadzini.
3.1.8 Veli uphuma ekhaya lelinjani ngekutemnotfo?
3.1.9 Njengoba Veli aya phesheya uyokwentani, futsi uyewuhlala sikhatsi lesinganani?
3.1.10 Wena ubona kutsi Nkhambule wenta intfo lenhle ngekutsi afune kwendzisa Tentile kuSimelane?  Usho ngani?
3.1.11 Ngabe Tentile uphila kulesikhatsi sanyalo, besingamphatsa yini sifo sengculazi?  Utsini wena?  Sekela.
3.1.12 Kunalabanye bahluti labatsi emalungelo kumele abe nemkhawulo.  Ungaphawula utsini ngaTentile mayelana nelilungelo lakhe lekutikhetsela lisoka leliyawugcina selingumyeni wakhe?  Chaza ubhekise kulomdlalo.
3.1.13 Sifundvo sini lesitfolakala kulomdlalo?
3.1.14 Uyavuma yini kutsi lomdlalo uyimbangalusizi?  Usho ngani?

	(1)
(2)

(3)

(1)

(2)

(2)

(2)

(2)

(2)

(2)

(2)

(3)

(3)

(3)

	NOMA
	


	
3.2
Umbhali usebentise sihloko lesifanele uma atsi Tentile kulomdlalo.  
Phawula kabanti, unyomule tehlakalo letifanele letisekela lombono.
	[30]


	EMAMAKI ESIGABA B:
	[30]


	SIGABA C
UMBUTO 4

INOVELI

HHAWU MINE NGEMNTFWANAMI – T.F. MAPHALALA
	


	4.1
Fundza lendzatjana bese uphendvula imibuto lelandzelako:
	


	“Utsite nawubaleka ekhaya uta lapha watsi utawufike wentenjani?”  Kubuta lomunye.  “Ngitsi phela lesifuna kwati kutsi utakwenta njani, ngoba kantsi unhlanhlatsa ugangalata emave nje ute netincwadzi.  Phela Jimmy ukusitile wakutsatsa le esiteshini weta nawe lapha, ngabe nyalo ukhuluma enamba 4. Uyati nje enamba 4?  Washo aluphosa etulu lomfo lo.
“Cha, angati,” washo Jabulani sekubonakala kutsi sekuzula bompontiyane lapha enhloko.  “Utakwati-ke Fana, ingabe bewucabanga kutsi kudliwa emancobo yini lapha.”

“Kahle wena kwetfusa umfana.  Bonamba 4 bangena ngani kulenkhulumo yetfu?”  Kodvwa asho ahleka, kubonakala kutsi iyamkitalakita lentfo yekubona lomfana asaphashata kangaka.

“Angimetfusi ngimtjela liciniso.  Lomfana ngeke asacale aphumele ngisho nalapha emgwacweni.  Bomantjingelane batamtsatsisa kwalohheya.”  Wachachatela wafa lapho Jabulani angasati nekutsi tilwane tini-ke bomantjingelane laba lasebatamtsatsisa kwabolohheya.  Wacabanga angasacedzi kutsi konje yini mantjingelane.
	


	4.1.1
Kutsiwa Jabulani wabaleka kabo.  Kambe likhaya lakabo belikuphi?
4.1.2
Jabulani aze abaleke kabo bekabalekelani?

4.1.3
Ngekusho kwalona lokhulumako, yini bekufanele abe nayo Jabulani kuze angayi enamba 4?

4.1.4
Yini leyente Jabulani wabaleka waya eJozi hhayi eThekwini?

4.1.5
“Kahle wena kwetfusa umfana.  Bonamba 4 bangena ngani kulenkhulumo yetfu?”  Chaza kutsi boJabulani nalona lokhuluma lamavi bahlangana kuphi kantsi futsi wona lamavi akhulunywa ngubani?
4.1.6 Kukhona labo bebatsi Jabulani ngeke avume kutsi awamukele umsebenti lebamnike wona.  Kwaba liciniso loku nobe azange kube ngilo?  Chaza.
4.1.7 Nabaleka kabo Jabulani bekacabanga kutsi utawusebenta nhloboni yemsebenti lapha eJozi?

4.1.8 Asitsi Jabulani watibonela kutsi ulahlekile lapha eJozi watisola wabuyela emuva ekhaya.  Kambe loko bekutakuba nemphumela lonjani enhlosweni yembhali walendzaba.  Bhekisa kulesicashunwa lonikwe sona.
	(1)
(2)

(1)

(2)

(2)

(2)

(2)

(2)


	4.1.9 Wena ucabanga kutsi umbhali usibekephi sicongo semphilo yaJabulani kulendzaba?  Usho ngani?

4.1.10 Kutsiwa imfene ayilulahli lunkhobo lwayo.  Ase uchaze kafishane imphilo yaJabulani ubhekise kuwo lamavi.

4.1.11
Ngabe sikhona yini sizatfu lesenta umbhali ente lendzaba ingatinti nje eMnambitsi, kepha ayengcisele eJozi?  Ngani?

4.1.12
Kuliciniso nobe kuliphutsa lelingakanani kwekutsi Jabulani wayigwema lenamba 4?  Chazachaza ubhekise encwadzini.

4.1.13
Kulesikhatsi lesiphila kuso bantfwana labanjengaJabulani siyababona emmangweni lesiphila kuwo.  Ngabe wena ufundzani kuJabulani?  Chaza.

4.1.14
Alice Mabaso bekahlobene njani naJabulani?  Chaza.

4.1.15
Ngabe sihloko lesitsi Hhawu mine ngemntfwanami sibumbene kangakanani nalendzaba?  Chaza.
4.1.16
Lapha esingenisweni sendzaba kutsiwa umthandzazo wabo wemalanga ngemalanga wawutsi Inkhosi imane ibasitele bantfwana babo.  Ngekubhekisa emphilweni nasemlandvweni waJabulani fakaza kwekutsi lamavi langenhla aba yintfo lekhona sibili.

	4.2
Chaza ingcikitsi yalendzaba bese uyasho kutsi masu mani umbhali lawasebentisile ekwetfuleni lengcikitsi yalencwadzi yakhe.  Impendvulo yakho ibe ngema khasi lamabili ingabi ngaphansi kwalinye nesigamu.
EMAMAKI ESIGABA C:

EMAMAKI SEKAWONKHE:
	[30]

